
Usiebiełaruski konhres składaŭsia z deputatoŭ ad wałasnych sielanskich ziemstwaŭ i kamitetaŭ ŭsiej etnohrafičnaj Biełarusi, pawietowych i hubernskich ziemstw, miestowych rad, rad rabotnickich i sałdackich deputataŭ, wajskawych arhanizacij z usich frontaŭ i tyłu, suwiaziej i ŭciekackich kamitetaŭ, kooperatyŭ, profesionalnych i inšych arhanizacij Biełarusi i ŭsich jaje palityčnych partij — likam 1167 deputataŭ s prawam pastanaŭlajučaho hołasu i 705 predstaunikaŭ s prawam daradčaho hołasu.

Hety konhres, wyjaŭlajučy najwyšejšuju suwerennuju wolu biełaruskaho narodu, pastanowaj 18 śniežnia 1917 h. zaćwierdziŭ ustanoŭleńnie respublikanskaho demokratyčnaho ładu ŭ etnohrafičnych miežach Bielaruskaj ziamli i wybraŭ s pami-ž siabie naj wyšejšuju ustanowu Biełarusi — „Radu biełaruskaho konhresu“, katoraja ad siabie spaŭnicielnuju ŭładu addała spaŭnicielnamu Kamitetu zjezdu — Narodnamu Sekretarjatu.

Paśla hetych pastanoŭ predstaŭniki bolšewickaj ŭłaści ŭ Miensku, karystajučy z niabytnaści u horadzie biełaruskich wojsk, aružnaj siłaj razahnali ŭsiebiełaruski konhres. Nia hledziačy na heto, Rada prystupiła da spaŭnieńnia uzłoženych na jaje pawinnaściej i — pobač z druhimi ustanowami — wybrała delehaciju na mirnyje pierehawory u Brest-Litousku.

